
	Дел 1: Почетна проценка на влијанието на регулативата и планирање на работата (забелешка: овој дел е јавен и ќе се објави во Единствениот електронски регистар на прописи)


А. Почетна процена на влијанието на регулативата


1. Кои се главните проблеми?
· дефинирање на македонскиот здравствениот систем како поотпорен и поспособен во одговорите на современите предизвици со кои се соочува здравството

· оправдано зголемени барања и очекувања на граѓаните за квалитетна и достапна здравствена заштита, особено од аспект на обезбедување стандарди на квалитет во здравствената заштита и безбедност и почитување на правата на пациентот

· нерамномерен развој на здравствениот систем за потребите на граѓаните на целата територија на државата и на сите нивоа, почнувајќи од примарно, преку секундарно, до терциерно ниво

· недоволно дефинирање на здравствената дејност, нејзиниот опфат и содржина од што директно зависи утврдувањето на потребите од ресурси за поддршка и одржување на потребното квалитативно ниво на здравствена заштита

· нерамномерно и неприлагодено распоредување на здравствените капацитети на потребите на населението по подрачја и неусогласен развој на сите видови дејности

· развивање на определени дејности во зависност од интересот за инвестирање во одделни дејности од страна на приватниот сектор наместо планирање и развој на здравствениот систем во зависност од потребите на населението 

· празнини забележани во практиката на примена на досегашниот закон

2. Кои се можните решенија (опции)? Кои регулаторни или нерегулаторни мерки би можеле да се разгледуваат?

· воспоставување мрежа на здравствени установи, односно утврдување на критериумите за дефинирање на мрежата, како и начинот и условите на вршење на здравствената дејност во мрежата и надвор од мрежата на здравствени установи

· разработување на областа на квалитетот и сигурноста во здравствената дејност, односно дефинирање на критериуми и индикатори преку кои ќе се оценува, следи и унапредува квалитетот и сигурноста на здравствената заштита

· воведување на институтот концесија за вршење на здравствена дејност, односно утврдување на условите и постапката за доделување концесии за вршење на здравствена дејност во мрежата

· уредување на рекламирањето и огласувањето на здравствената дејност, односно утврдување на условите и начините на рекламирање и огласување на здравствената дејност и здравствените установи
· унапредување на квалитетот и сигурноста, како и контролата и надзорот на неговото извршување преку воведување нови стручни тела и доделување нови јавни овластувања на постојните професионални тела 

· доразработка и прецизирање на одделни аспекти од системот и организацијата на здравствената заштита, кои досега беа или минимално или недоволно уредени

3. Кои се засегнатите страни кои ќе бидат вклучени во процесот на проценка на влијанието на регулативата?

· претставници на релевантните сектори од Министерството за здравство 
· Фармацевтска, Стоматолошка и Лекарска комора

· Македонско лекарско друштво
· Самостоен синдикат за здравство, фармација и социјална заштита
· Институт за јавно здравје и Институт за социјална медицина
Б. Планирање на потребната работа за проценка на влијанието на регулативата

1. Кои информации и податоци се веќе достапни?

· Досегашната примена на законот - Изработувањето на новиот закон е поттикнато од искуствата стекнати во досегашната примена на решенијата од постојниот закон, забележаната потреба за подобрување на постојните решенија, неопходноста за надминување на одредени празнини забележани во практиката на примена на досегашниот закон, како и утврдената потреба за воведување нови законски решенија за одделни делови од областа на здравствената заштита и нејзиниот систем и организација во Република Македонија
· Препораките од Зелената книга - При подготвувањето на новиот закон ќе се земат предвид препораките кои се однесуваат на начинот на организација на системот, а се содржани во т.н. Зелена книга, изработена од Комитетот за унапредување на здравствениот систем, составен од претставници од сите целни групи во здравството, како и еминентни стручњаци

· Европски и регионални искуства - Новиот закон ќе ги инкорпорира европските искуства во нормирањето на материјата од областа на здравствената заштита, имајќи ги предвид искуствата од земјите во регионот чии здравствени системи имаат сличен историски развој и се соочуваат со слични предизвици 
2. Кои дополнителни информации и податоци треба да се соберат?
„Здравјето и здравствената заштита во Република Македонија“, ЈЗУ Институт за јавно здравје на република Македонија – Скопје, 2010 
3. Кој тип и ниво на проценка е потребно (Иницијална или Комплетна проценка на влијание на регулативата – принцип на пропорционална анализа)?

Иницијална проценка.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Во процесот ќе се вклучат:

· Фармацевтската, Стоматолошката и Лекарската комора

· Македонското лекарско друштво

· Самостојниот синдикат за здравство, фармација и социјална заштита

· Институтот за јавно здравје и Институтот за социјална медицина

	Дел 2: Подетално планирање, вклучително со време и ресурси (забелешка: овој дел е за интерна употреба на Владата на Република Македонија)


В. Временска рамка

1. Кога ќе започнат активностите за проценка на влијанијата на регулативата?

април 2010 година
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

јануари 2011 - „Здравјето и здравствената заштита во Република Македонија“, ЈЗУ Институт за јавно здравје на република Македонија – Скопје, 2010 

3. Кога предлог законот и проценката на влијанието на регулативата ќе бидат поднесени до Генералниот секретаријат?

март 2011 година
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот?

Вработените во Секторот за нормативно-правни и управни работи во Министерството за здравство во консултации и соработка со релевантните сектори од Министерството за здравство, како и со претставници на Фармацевтската, Стоматолошката и Лекарската комора, Македонското лекарско друштво, Самостојниот синдикат за здравство, фармација и социјална заштита и Институтот за јавно здравје и Институтот за социјална медицина.
1

